
Комплексная    работа     па    беларускай мове   і     літаратуры
11 клас

Заданне 1. Упішыце ў квадратныя дужкі гукі,    якія чаргуюцца ў корані наступных слоў.

	Зблізіць -  збліжэнне
	[  з’  ] – [  ж  ]
	Ручка – на ручцы
	[  ч  ] – [  ц  ]

	Загароджваць - загародка
	[ дж   ] – [ т   ]
	Марозны   -  марозь
	[  з  ] – [  с’  ]

	Парад - парадны
	[  т  ] – [  д  ]
	Сёлы – сяло 
	[  о  ] – [  а  ]


 Па 1 бале за  правільны адказ.
Максімальная колькасць балаў - 6

Заданне 2.Выпішыце  словы з нулявым канчаткам і патлумачце, ці існуе розніца паміж сцвярджэннямі : 1) у слове няма канчатка; 2) у слове нулявы канчатак.

Зелень, зрабіўшы, імкнуўся, паліто, пароль, верабей, па-беларуску, свякроў, кудысьці, падышоў, безумоўна, чытаючы.

Зелень, імкнуўся, пароль, верабей,  свякроў, падышоў.__________________________________________________________Розніца паміж гэтымі сцвярджэннямі існуе. У першым сцвярджэнні гутарка ідзе пра словы нязменныя, тыя, якія не маюць форм словазмянення і , адпаведна, канчаткаў.  У другім – пра словы зменныя, у якіх канчатак ёсць, але ў пэўнай форме ён не выражаецца гукам і на пісьме не абазначаецца літарай.________________________________________________________________________________________________________________________________________________________________________________________________
Па  1 бале за правільна выпісанае слова + 2 балы за тлумачэнне.

Максімальная колькасць балаў – 8

Заданне 3.  Да слоў анархія, гуманізм, нервовы, фальшывы, гармонія, калектыўна, негатыўны, тэарэтык, фініш падбярыце і запішыце ўласнабеларускія антонімы.

Анархія – парадак, гуманізм – чалавеканялюбства, нервовы – спакойны, фальшывы – сапраўдны, гармонія – разлад, калектыўна – паасобку, негатыўны – станоўчы, тэарэтык – практык, фініш – старт._____________________________________________________________________________________________________________________________________________________________________________________________________________________________________________________________________________________________________________________________________

Па 1 бале за кожны правільна падабраны антонім. 

Максімальная колькасць балаў – 9

Заданне 4. Запішыце па аднаму фразеалагізму, семантычна суадноснаму з наступнымі словамі.
Забыцца – з галавы вылецець
Насміхацца – строіць кпіны
Заблытаць – збіць з панталыку
Перабольшваць -  рабіць з мухі слана 

Нечакана – як снег на галаву
Моцна (спаць) – як пшаніцу прадаўшы
Па 1 бале за правільна падабраны фразеалагізм. 

Максімальная колькасць балаў – 6

Заданне 5. Запішыце словазлучэнні ў пачатковай форме. 

Суседавы вашчыны – суседава вашчына
Службовыя сабакі – службовы сабака
Высокія жырафы – высокая жырафа
Белыя рамонкі – белы рамонак
Цёплыя чарэні – цёплая чарэнь
Чорныя лебедзі – чорны лебедзь
Таленавітыя імпрэсарыа – таленавіты імпрэсарыа
Жаночыя туфлікі – жаночы туфлік
Новыя кеды – новы кед
Зялёныя ківі – зялёнае ківі
Па 1 бале за кожны правільны адказ. 
Максімальная колькасць балаў – 10

Заданне 6. Запішыце ў пустыя клеткі табліцы, якімі членамі сказа з’яўляюцца выдзеленыя словы.

	Здаўна вядзецца, што кожны адстойвае сваё разуменне шчасця.
	Дзейнік

	Хлопцаў папрасілі перайсці ў другі пакой.
	Дапаўненне

	Быць самім сабой , адшукваць у глыбіні сваёй самога сябе – вось жыццёвая задача чалавека.
	Дзейнік

	Вось бы і мне стаць знакамітым !
	Выказнік

	Вішня асыпала квецень на росны агарод.
	Дапаўненне

	Ужо наступіла бабіна лета.
	Дзейнік


Па 1 бале за кожны правільны адказ. 
Максімальная колькасць балаў – 6

Заданне 7. Пастаўце ў тэксце знакі прыпынку.

Шкадуючы таптаць жытнёвую рунь, Азаровіч рушыў у абход поля. Ішлося значна лепш, чым па лесе : прамежак паміж бярэзнікам і полем быў роўны , парослы мяккай муравой ,месяц не толькі серабрыў азімку, а і падсвечваў пад ногі , марознае паветра асвяжала і надавала сілы. На які час пачуў палёгку, павесялеў. Радаваўся , што выратаваў ласяня , што не вельмі ўжо шмат засталося ісці ,спрабаваў уявіць , што скажа Марыся , калі яны заявяцца. Але так было нядоўга. Азаровіч пачаў адчуваць,  што прыстае : падбіўся , ламала паясніцу , балюча было паварушыць шыяй. Ён ужо не ішоў, а сунуўся , хістаючыся ў бакі , і астатні шлях здаваўся даўжэзным і цяжкім.
За кожны правільна пастаўлены знак прыпынку – 0, 5 балаў. 

Максімальная колькасць балаў – 10

Заданне 8. Вызначце тып тэксту і ўкажыце яго кампазіцыйную схему. Назавіце від сувязі сказаў у тэксце ( паралельная або паслядоўная).

Ціха і ўрачыста ў зімовым лесе. Высакастволыя хвоі ў белых шапках і заснежаныя яліны стаяць задуменна і важна. Прамяні скупога зімовага сонца, прабіваючыся праз цяжкія шэрыя хмары, надаюць лесу казачны выгляд. У серабрыста-белай смузе стаяць дрэвы; мякка падаюць пухкія сняжынкі, зіхоткімі пацеркамі асядаючы на зямлю. Цяжкая снегавая шапка, сарваўшыся раптам з дрэва, гучна тоне ў высокай гурбе. І зноў цішыня.

Па 1 бале за кожны правільны адказ.

Максімальная колькасць балаў – 3

Тып тэксту – апісанне. Кампазіцыйная схема – тэкст складаецца з дзвюх частак:1) частка, якая ўтрымлівае агульнае ўяўленне аб прадмеце; 2) частка, дзе даецца   пералік характэрных  прымет. Від сувязі – паралельная.____________________________________________________________________________________________________________________________________________________________________________________________________

Заданне 9. Як сцвярджае Уладзімір Караткевіч, гэтыя азёры натхнялі Адама Міцкевіча , Яна Баршчэўскага, Максіма Танка. Насупраць прозвішчаў пісьменнікаў запішыце адпаведныя назвы азёр.

	Адам Міцкевіч
	Свіцязь

	Ян Баршчэўскі
	Нешчарда

	Максім Танк
	Нарач


Па 1 бале за кожны правільны адказ.

Максімальная колькасць балаў – 3

Заданне 10. Адзначце правільныя сцвярджэнні.

1) Нарыс – мастацка-дакументальны твор, у якім апісаны падзеі, што сапраўды здараліся ў жыцці, а персанажы маюць рэальных прататыпаў і выступаюць пад сваімі прозвішчамі; 2) гіпербала – іншасказанне, адна з формаў мастацкага адлюстравання жыцця, калі абстрактнае паняцце або думка перадаюцца праз канкрэтны вобраз; 3) дактыль – трохскладовая стапа з націскам на першым складзе; вершаваны памер, утвораны з такіх стоп; 4) лірыка – род мастацкай літаратуры, у якім жыццё паказваецца галоўным чынам праз узаемаадносіны паміж характарамі, праз іх барацьбу, праз дзеянне. У адрозненне ад іншых родаў у лірыцы паказ жыцця будуецца на дыялогах і маналогах; 5) эпілог – заключная частка твора, у якой паведамляецца пра тое, што адбывалася пасля асноўнага дзеяння; 6) рэфрэн – слова ці выраз, які ўжываецца ў пераносным сэнсе і абазначае нейкую жыццёвую ці грамадскую з’яву – дружбу, цвёрдасць, смеласць. 
Па 1 бале за кожны правільны адказ.

Максімальная колькасць балаў – 3

1,3, 5______________________________________________________________

Агульная  максімальная колькасць балаў  за комплексную работу – 64 

